
Virabhadraprati Mahadevaprasadanam

વીરભદ્રપ્રતિ મહાદેવપ્રસાદનમ્

(શિવરહસ્યાન્તર્ગતે ઈશાખ્યે)

વીરભદ્ર ઉવાચ ।
શમ્ભો ભવામ્બુનિધિતારણકર્ણધાર
વિશ્વમ્ભરાધરવિભૂષણ કાલકાલ ।
શ્રીવ્યોમકેશ ગરલાશ મહેશ શમ્ભો
પાહ્યબ્જમિત્રનયનૈણકલઙ્કચૂડ॥ ૯॥
સ્તુત્વા નત્વા મહાદેવં ગણેન્દ્રો ગણપૈઃસહ ।
શમ્ભોઃ પાર્શ્વગતો ભૂત્વા વ્યતિષ્ઠત્સ કૃતાઞ્જલિઃ॥ ૧૦॥
ઈશ્વર ઉવાચ ।
વત્સાદ્ય પરિખિન્નોઽસિ ગણેશૈઃ સુરજન્યકૈ ।
નૈતચ્ચિત્રં જયસ્તેઽદ્ય મત્કૃપાવશતોઽભવત્॥ ૧૧॥
ગણેશતામુપગત એભિર્ગણવરૈઃ સહ ।
હેતિશૂલાયુધધરૈર્ભસ્મભાલાચલોન્નતૈઃ॥ ૧૨॥
વસ મત્તદ્વિપાકારૈઃ કાશ્યાં નિત્યમતન્દ્રિતૈઃ ।
તત્ર પાપકૃતામન્તે જીવતાં વિઘ્નરાશિભિઃ॥ ૧૩॥
નિઘ્નન્ગદાયુધૈઃ પાપાન્ ભસ્મરુદ્રાક્ષવર્જિતાન્   ।
યજ્ઞવાપીસ્નાનહીનાન્ મણિકર્ણ્યાર્ચનોજ્ઝિતાન્॥ ૧૪॥
પ્રદોષસોમવારાર્ચાવિહીનાઁલ્લિઙ્ગમૌલિષુ  ।
કાલાષ્ટમીવ્રતાઽશ્રદ્ધાન્ ચતુર્દશ્યર્ચનોજ્ઝિતાન્॥ ૧૫॥
વિશ્વેશદર્શનેહીનાન્ સ્તોત્રાર્ચનવિવર્જિતાન્   ।
અન્નપૂર્ણાદર્શનાર્ચાવિહીનાન્ શિક્ષયાધુના॥ ૧૭॥
રુદ્રપઞ્ચાક્ષરાવૃત્તિ વિહીનાન્ જહિ નિત્યશઃ ।

અશામ્ભવાન્ યાતનાભિઃ સંશિક્ષય યથારુચિ॥ ૧૮॥
ઇત્યુક્તો વીરભદ્રોઽસૌ યયૌ નત્વા મહેશ્વરમ્ ।
અવિમુક્તં સમાસાદ્ય ગણપૈસ્તત્ર શાઙ્કરૈઃ॥ ૧૯॥
વીરભદ્રેશ્વરં લિઙ્ગં  પ્રતિષ્ઠાપ્યાવસત્તદા ।
શિવાજ્ઞયા તદા ભદ્રો ભદ્રદઃ શામ્ભવેષુ સઃ॥ ૨૦॥
॥ ઇતિ શિવરહસ્યાન્તર્ગતે વીરભદ્રાદિકૃતા શિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । ઈશાખ્યઃ દ્વાદશમાંશઃ । ૭ મહાદેવપ્રસાદનમ્ । ૯-૨૦॥

Notes:

Vīrabhadra વીરભદ્ર eulogizes Śiva શિવ; who had appeared at the devastated Dakṣādhvara

દક્ષાધ્વર, to appease and pacify Him. Blessed, and thereafter as commanded by Śiva શિવ;
Vīrabhadra વીરભદ્ર settles in Kāśī કાશી after establishing the Vīrabhadreśvara Śivaliṅga

વીરભદ્રેશ્વર શિવલિઙ્ગ .

